
Sa Villa, chi como est sa sede de
s’Istitutu paritàriu San Vincenzo deʼ
Paoli, est istada progetada in sos
annos binti de su Noighentos dae
s’ingegneri Bruno Cipelli pro
voluntade de sa famìlia Colonna,
originària de s’ìsula de Ponza. 

S’istrutura est in duos pianos cun unu livellu
annantu in unu segundu momentu, e cun in
subra una turre minoredda dae sa cale si
podet averiguare su territòriu. Sa gianna de
intrada est incornitzada dae mesas colonnas
cun capitellos corìntzios e est caraterizada
dae sa presèntzia de s'istemma nobiliare, si
bi acudit pro mèdiu de unu pronao (logu
carrarzadu tìpicu de sos tèmpios) mantesu
dae bator colonnas de granitu in colore de
chisina e dae un’iscalinada, amparada dae
sas isculturas de duos leones. 



VILLA
CLORINDA

Totu s’istrutura est mudada e
decorada dae sa presèntzia de
motivos a frores, de lira, de caras de
fèminas e de òmines, dae cornitzes
e subra-cornitzes e dae sas fintas
lisenas pèndulas fatas cun istucu
canu. Sa particularidade de Villa
Clorinda est pròpiu cussa de àere
siat elementos in istile neogòticu de
ispiratzione medievale e siat
elementos de s'istile Liberty.

